
[᭓᭖ 36B]

᭓᭖

ᬗ᭄ᬓᬶᬤ᭄ᬲᬓᬶᬂᬓᬯᬄ᭟ᬧᬭᬶᬲᬓ᭄ᬱᬢ᭄ᬭᬢᬸᬢᬶᬢ᭄ᬬᬂ᭞ᬢᬭᬸᬳᬓᬶᬂᬓᬤᬶᬫᬗ᭄ᬓᬶᬦ᭄᭞ᬢᬢ᭄ᬓᬮᬓᬢᬶᬕᬓᬧᬢ᭄᭞ᬓᬧᬦᬲᬦ᭄ᬕ᭄ᬲᭂᬂᬯ᭄ᬬᬓ᭄ᬢᬶ᭞ᬳᬯᬦᬦ᭄ᬢᬶᬢ᭄ᬬᬂᬲᬓᬶᬢ᭄᭞ᬦᬾᬫᬗ᭄ᬓᬶᬦ᭄ᬪᬝᬵᬭᬶᬳᬕᬸᬂ᭞ᬧᬭᬶᬲᬓ᭄ᬱᬢ᭄ᬫᬭᬕᬵ᭞ᬓᬤᬶᬢᬶᬢ᭄ᬢᬵᬲᬜ᭄ᬚᬶᬯᬦᬶ᭞ᬭᬢᬸᬤ᭄ᬯᬕᬸᬂᬢᬶᬢ᭄ᬬᬂᬫᬦᬯ᭄ᬕᬂᬧᬶᬲᬦ᭄᭟ᬓ᭄ᬦᬶᬪᬝᬵᬭᬶᬲ᭄ᬯᬾᬘ᭄ᬙᬵ

᭞ᬫᬗᬸᬭᬶᬧ᭄ᬳᬶᬢᬭᬸᬳᬓᬶᬂ᭞ᬲᬓᬮᬶᬄᬢᬶᬢ᭄ᬬᬂᬦᬯ᭄ᬕᬂ᭞ᬓ᭄ᬦᬶᬪᬝᬵᬭᬶᬗ᭄ᬮᬶᬗ᭄ᬕᬶᬳᬶᬦ᭄᭞ᬲᬫᬗ᭄ᬤᬾᬓ᭄ᬦᬶᬳᬾᬮᬶᬂ᭞ᬓᬳᬸᬮᬓᬤᬂᬤᬾᬯᬕᬸᬂ᭞ᬲᬦᬾᬲᬫ᭄ᬧᬸᬦ᭄ᬮᬶᬦ᭄ᬢᬗᬂ᭞ᬭᬾᬧᬾᬜᬢ᭄ᬭᬶᬦ᭄ᬲᬗ᭄ᬳ᭄ᬬᬂᬯᬶᬤᬷ᭞ᬲᬦᬾᬫᬗ᭄ᬓᬶᬦ᭄ᬯᬯᭀᬦᬶᬦ᭄ᬪᬝᬵᬭᬶᬲᬬᬂ᭚ᬥᬂᬥᬂ᭚ᬲᬧᬸᬦᬶᬓᬵᬳᬢᬸᬃᬢᬶᬢ᭄ᬬᬂᬯ᭄ᬬᬓ᭄ᬢᬶ᭞ᬫᬸᬗ᭄ᬕ᭄ᬯᬶᬂᬲᬸᬭᬵ

ᬢ᭄᭞ᬢ᭄ᬭᬶᬫᬗ᭄ᬕᬶᬄᬲᬬᬂ᭞ᬤᬵᬢᬸᬮᬤᬾᬯᬦ᭄ᬢᬶᬢ᭄ᬬᬗᬾ᭞ᬬᬦ᭄ᬫᬗ᭄ᬕᭂᬄᬭᬵᬢᬸᬩᭂᬦ᭄ᬤᬸ᭞ᬧᬶᬲᬦ᭄ᬢᬶᬕ᭄ᬢᬶᬕ᭄ᬧᬂᬓᬦ᭄ᬢᬶᬲᬶᬢ᭄ᬲᬶᬢ᭄᭞ᬭᬾᬄᬢᬸᬫᬓᬬᭀᬕ᭄ᬬ᭞ᬫᬶᬤᬦ᭄ᬥᬵᬳᬶᬤᬸᬲᬸᬦ᭄᭞ᬫᬾᬄᬭᬵᬢᬸᬫᬲ᭄ᬧᬦᭂᬫ᭄ᬩᬳᬦ᭄᭞ᬕᬸᬲ᭄ᬢᬶᬦ᭄ᬢᬶᬢ᭄ᬬᬂ᭞ᬢᬫ᭄ᬧᬶᬢᬸᬮᬶᬲ᭄ᬢ᭄ᬬᬗᬾᬳᭂᬗ᭄ᬕᬶᬄ᭞ᬧᬯᭀᬲ᭄ᬤᬶᬚ᭄ᬭᭀᬦᬶᬂᬢᬶᬮᬫ᭄᭟

ᬲᬧᬸᬦᬶᬓᬳᬢᬸᬃᬳᬶᬤᬵᬯ᭄ᬬᬓ᭄ᬢᬶᬫᬸᬗ᭄ᬕ᭄ᬯᬶᬂᬲᬸᬭᬵᬢ᭄᭞ᬕ᭄ᬮᬶᬲ᭄ᬫᬗᬢᬸᬭᬂ᭞ᬜᭂᬫ᭄ᬩᬄᬓᬧ᭄ᬓᬸᬮ᭄ᬭᬓᬦᬾ᭞ᬲᬃᬯ᭄ᬯᬶᬗᬭᬲ᭄ᬫᬳᬢᬸᬃ᭞ᬭᬵᬢᬸᬤ᭄ᬯᬕᬸᬂᬧᬸᬦᬶᬓᬶᬳᬓ᭄ᬱᬶ᭞ᬫᬦᬯᬶᬯᬾᬦ᭄ᬢᭂᬦ᭄ᬳᬶᬯᬂ᭞ᬭᬓᬦ᭄ᬥᬵᬫᬜᬫ᭄ᬩᬸᬢ᭄᭞ᬫᬯᭀᬲᬸᬭᬵᬢ᭄ᬗ᭄ᬳᬶᬂᬢᬦ᭄ᬯᭂᬤᬃᬯᬸᬲ᭄ᬓᬧᬢᬸᬢ᭄᭞ᬤᬵᬭᬓᬦ᭄ᬥᬵᬕ᭄ᬮᬶ

[᭓᭗ 37A]

ᬲ᭄ᬫᬗ᭄ᬓᬶᬦ᭄᭞ᬗᬸᬲᬧᬶᬦ᭄ᬲᬸᬭᬵᬢ᭄ᬫᬶᬜᬓ᭄᭟ᬤᬵᬭᬓᬦ᭄ᬥᬵᬫᬗ᭄ᬤᬶᬓᬵᬳᬭᬶᬲ᭄᭞ᬭᬶᬂᬳᬭᬶᬦ᭄ᬤᬵ᭞ᬚᬮᬦᬗ᭄ᬓᬶᬮ᭄ᬲᬬᬂ᭞ᬲᬫ᭄ᬩᬶᬮᬂᬗᬩᬢᬸᬮᬶᬲᬾ᭞ᬳᬭᬶᬦ᭄ᬤᬵᬳᬶᬤᬾᬯᬕᬸᬂ᭞ᬧᬸᬢ᭄ᬭᬕ᭄ᬮᬶᬲ᭄ᬜᭂᬫ᭄ᬩᬄᬦᬾᬫᬗ᭄ᬓᬶᬦ᭄᭞ᬲᬂᬓᬮᬶᬄᬮᬶᬦ᭄ᬢᬂᬮᬾᬤᬂ᭞ᬓᬯ᭄ᬤᬮ᭄ᬫᬩ᭄ᬭᬶᬬᬸᬓ᭄᭞ᬳᬦ᭄ᬢᭂᬦᬃᬤᬶᬦᬢᬄᬗᬫ᭄ᬩ᭄ᬬᬃ᭞ᬓᬮᬶᬄᬢᬾ

ᬓᭀᬃ᭞ᬳᬦ᭄ᬢᭂᬦᬃᬫᬜᬫ᭄ᬩᬸᬢ᭄ᬕᭂᬮᬶᬲ᭄᭞ᬲᬂᬓᬸᬫᬳᬶᬲᬶᬢᭀᬬᬵ᭟ᬕ᭄ᬮᬶᬲ᭄ᬜᭂᬫ᭄ᬩᬄᬫᬸᬗ᭄ᬕᬳᬦ᭄ᬗᬬᬳᬶᬦ᭄᭞ᬳᬶᬤᬾᬯᬕᬸᬂ᭞ᬲᬂᬓᬮᬶᬄᬫ᭄ᬮᬫ᭄ᬮᬫ᭄᭞ᬧᬤᬢᭀᬂᬓᬲᭀᬃᬯᬃᬡ᭄ᬦᬦᬾ᭞ᬯᬸᬲ᭄ᬳᬶᬤᬵᬫᬭᬭᬳᬸᬧ᭄᭞ᬲᬃᬯᬶᬳᬶᬤᬵᬫᬧᬭᬲ᭄ᬕᭂᬮᬶᬲ᭄᭞ᬲᬲᬶᬭᬢᬾᬫᬩ᭄ᬗᬤ᭄᭞ᬲᬯᬯᬳᬫᬗᬸᬦ᭄᭞ᬮᬸᬮᬸᬢ᭄ᬓᬬᬸᬦ᭄ᬓᬲ᭄ᬫ

ᬭᬦ᭄᭞ᬤᬮᬂᬲ᭄ᬫᬭᬵ᭞ᬕ᭄ᬮᬶᬲ᭄ᬫᬳ᭄ᬬᬲ᭄ᬦᬾᬫᬗ᭄ᬓᬶᬦ᭄᭞ᬳᬦ᭄ᬢᭂᬦᬃᬫᬗᬸᬦᬢᬂ᭟ᬯᬲ᭄ᬢ᭄ᬭᬦ᭄ᬳᬶᬤᬵᬩᬢᬶᬓ᭄ᬫᬗᬾᬤᬦᬶᬦ᭄᭞ᬤᬲᬃᬕᬥᬂ᭞ᬫᬧᬧ᭄ᬓᭂᬢ᭄ᬩᬓ᭄ᬬᬓ᭄᭞ᬧᬳᬸᬢ᭄ᬩᬶᬮᬸᬤ᭄ᬭᬸᬓ᭄ᬯᬘᬦᬾ᭞ᬫᬓᬓᭂᬫ᭄ᬩᬂᬓᬳ᭄ᬬᬸᬦ᭄ᬳ᭄ᬬᬸᬦ᭄᭞ᬓᬜ᭄ᬘᬶᬂᬳ᭄ᬫᬲ᭄ᬧᬕᬳᬾᬦ᭄ᬤᬶᬳᬶᬗ᭄ᬕ᭄ᬭᬶᬲ᭄᭞ᬫᬲᭀᬘᬳᬶᬦ᭄ᬢᭂᬦ᭄ᬗ᭄ᬭᬜᬩ᭄

